
OFFICIAL

Nyuuth alɔŋ Athör Thɔn Dhɔ̈l ë Muöök Cë Lɔc Piny
Löŋ ë Pial Nhom ku Pial Guöp Victoria 2022 baai Victoria ee raan gäm yiny bï yen Athör Thɔn Dhɔ̈l ë Muöök Cë Lɔc Piny gɔ̈t. Athör kën ee yïïn pät ba kɔc lɛ̈k dhɔ̈l bï yï gäm döc, dhɔ̈l bï yï muk ku dhɔ̈l bï yï kony ku lɛ̈k kɔc kä cë rëët alɔŋ döc ë pial nhom wäär thɛ̈ny yïïn.
Nyuuth kën a lëu bë luöyka mat kek Athör Thɔn Dhɔ̈l ë Muöök Cë Lɔc Piny cï ɣok luɔn de guiir, ku athör ba thääp a ba yök lɔ̈kaɣukar da tɛ̈n (www.imha.vic.gov.au) ya tak wɛ̈t ba gɔ̈t dhël duun dɛ̈d path kek yïïn ya pɛth kek kä wïc.
Athör Thɔn Dhɔ̈l ë Muöök Cë Lɔc Piny ye kë yïndä?
Tɛ̈ cït tɛ̈ cï Löŋ luɛ̈l wɛ̈t, Athör Thɔn Dhɔ̈l ë Muöök Cë Lɔc Piny aa athör ye gɔ̈t bë dhɔ̈l bï raan ya gäm döc, ku kony, ku muk lueel tɛ̈ ye yen raan thɛ̈ny döc. Kɔɔc gɛ̈m raan döc aa dhil luui apɛy (dhël la cök) bïk kuat kë cë lueel athöör yic dhiɛl buɔɔth yic, ku keek aa cï löŋ ye lɛ̈k bïk kä cë lueel ebën buɔɔth yiic. Na leŋ wɛ̈t yekä yök ka cïk bë buɔɔth yic, ka keek aa dhil kɔc lɛ̈k wɛ̈t kek wël kuun ca than piny buɔɔth yiic ku wɛ̈t kën a bïk lueel dhël gäät nïn 10 ë luɔy yic. Na lɔŋ dhël ca lɔc bï yï gäm döc ku a ca gät athöör yic, ka kɔɔc lon pial nhom ku pial guöp aa cë pëën bïk ciën dhël dɛ̈d gɛ̈m kek yïïn döc tɛ̈ liiu käkä:
· Tɛ̈ ye kek ye tak alä dhël ë döc wïc a rac alɔŋ kïïm, ya
· Tɛ̈ cïn kek riɛl bï kek döc wïc gäm yïïn rin a cïk them apɛy ku a këc rot lëu (thëm la cök) bïk döc looi dhël ca lɔc.
A leŋ kä lëu ba keek mat athöör yic ke ye käk muöök ku kuɔɔny ku a ce kä thiääk kek döc. Käkä a leŋ yiic anyëköl duun pial nhom ŋic, dhɔ̈l bï kɔɔc macthok, kɔɔc ruɛ̈ɛ̈y wek, kɔɔc kony yïïn/dumuuk lɛ̈k, muöök ë läi baai, muöök ë wëëu, kä wïc guäp du alɔŋ pial guöp, Buro ku Pial Guöp (SEWB), Döny Ciɛɛŋ, kä wïc wëi, ku kä loilooi kuun kɔ̈k leŋ yiic muöök ë mïth. A lëu ba kuat kë kony yïïn ba ya jam ku tem wël mat athöör yic, ku luel raan lëu bë gäm lëk duun alɔŋ pial guöp.
Pɛth ba Athör Thɔn Dhɔ̈l ë Muöök Cë Lɔc Piny gɔ̈t?
Kaam këc yïn gua gät Athör Thɔn Dhɔ̈l ë Muöök Cë Lɔc Piny, tɛkdä pɛth ba wɛ̈t ye raan athör kën gɔ̈t kaŋ tak yic. Kä path lëu bï Athör Thɔn Dhɔ̈l ë Muöök Cë Lɔc Piny kony aa leŋ yiic käkä:
· Ee yiny duun yïn kä ku looi rot ku tem wɛ̈l ku rot thany cök, rin yen yï gäm riɛl lueel yïn dhël wïc bï yï gäm döc.
· Ee yï pät ba kɔc lɛ̈k anyëköl duun pial nhom, tuany du, ya kä dir yïïn wën ba lueel wɛ̈l ku rot.
· [bookmark: _Hlk202182660]Ee jam cök yic kam ku wek kɔɔc lui alɔŋ muöök du, ku jam cë rot cök ee nyuööc puöu rin yïn rot yök yï muk kä ku cök ku yïn ee wël teem alɔŋ döny gɛ̈m yïïn.
· [bookmark: _Hlk202182667]Ee tiit kɔ̈u bë yïïn cï gɛ̈m döc cï wïc rin yïn ye yök ke ye döc bë rɛ̈ɛ̈c ke yïïn bï pɛ̈n ɣɔ̈r ku pial guöp.
· [bookmark: _Hlk202182675]Ee kɔc lɛ̈k alɔŋ kuat döc cë kaŋ gäm yïïn ku a cïn kë cë lëu tɛ̈n yïïn.
· Ee yï pät ba kɔc lɛ̈k dhɔ̈l kɔ̈k bï yï gäm döc ye yök ka cï kony ba laŋ tɛ̈thi.
· Ee yï pät ba kɔɔc gɛ̈m yïïn döc lɛ̈k kä kɔ̈k tɔ̈u piër du yic ke ye kä wïc muöök ku/ya kä lök looi tɛ̈n yïïn kaam cïn tuaany ku/ya tɛ̈ɛ̈c yïïn (cëmën, lëk bï kɔɔc macthok ya dumuuk, raan lon kuɔɔny lɛ̈k, muöök ë läi baai, muöök ë wëëu, kä wïc guäp du alɔŋ pial guöp, kä wïc wëi ku loilooi kuun kɔ̈k).
· Ee yï pät ba raan dä gäm riɛl bï yen wɛ̈t jöör lueel tɛ̈n kɔɔc lui alɔŋ Bääny ë Pial Nhom ku Pial Guöp (MHWC) tɛ̈n yïïn.
Ba Athör Thɔn Dhɔ̈l ë Muöök Cë Lɔc Piny gɔ̈t kadä?
A lëu ba Athör Thɔn Dhɔ̈l ë Muöök Cë Lɔc Piny cë jɔɔk cök tɛ̈n www.health.vic.gov.au thääp bë ya kë du. Aya, tɛkdä lëu ba laŋ riɛl gɛ̈t yïn Athör Thɔn Dhɔ̈l ë Muöök Cë Lɔc Piny du yïn rot ka yï kony raan ca lɔc ya Raan Ca Lɔc Bï Ya Kony Jam. Ku kä cë than gän athör kën yic aa kïk:
· thany cök yïïn ku gät kööl thɛ̈ny yïn.
· thany cök cäät daai ku cäät a lëu bë ya kuat raan raan dït (cë ruöön 18 tuööm ya cë waan). Wɛ̈tdeic kënë ee kë bï raan dït daai yïïn ka yï thany athöör. Wɛ̈t bï cäät lueel a dhil mat thïn. Akuma ë Victoria a leŋ Athör Thɔn Dhɔ̈l ë Muöök Cë Lɔc Piny cë jɔɔk cök jam kalä ke ye wël bï raan yic lueel:
“Tɛ̈ cït tɛ̈ diëën ya täk yeen, raan thany Athör Thɔn Dhɔ̈l ë Muöök Cë Lɔc Piny kën a thɛ̈ny ka ŋic:	
· wɛ̈t ye Athör Thɔn Dhɔ̈l ë Muöök Cë Lɔc Piny lueel;
· kä bë röt looi tɛ̈ thɛny yen athöör yic; ku
· dhël bï yen athör cë thany kën bɛn lɔɔk.
Tɛ̈ cït tɛ̈ diëën ya täk yeen, raan thany Athör Thɔn Dhɔ̈l ë Muöök Cë Lɔc Piny a rɛ̈ɛ̈r ka cït raan cë wɛ̈t tak bë kë de looi rot ka cïn raan thɛny ye thïn ku raan cë lueel rin nhial kën a ca tïŋ ka thany athöör.”
Rin cäät:		__________________________________
Thaany ë cäät:	__________________________________
Kööl:			__________________________________
Kaam:			__________________________________
Na ye raan cë Athör Thɔn Dhɔ̈l ë Muöök Cë Lɔc Piny thany yic, ka cïn riɛl bï yeen bɛn waar yic. A bë rëër keya bï kɔc luui tɛ̈ këc yïn yeen lɔɔk. Na wïc ba athöör lɔɔk ka yï:
· Mit Lɔ̈k ë Athör Thɔn Dhɔ̈l ë Muöök Cë Lɔc Piny cë jɔɔk cök tɛ̈n www.health.vic.gov.au bï yïn athör duun ca thany yic lɔɔk.
· Thany athör yam ku athör ca thany yic thɛɛr yen luui kɔc yemën a bë rot gua lɔɔk rot.
Yeŋa bë ya cäät tɛ̈n ɣɛn?
Cäät daai tɛ̈ thɛ̈ny yïn a lëu bë ya kuat raan raan dït (raan cë ruöön 18 tuööm ya cë waan. Raan kën a lëu bë ya kuat raan ca lɔc , ye mäth, raan macthok, ya raan kuny.
A path bë wɛ̈t than piny lɔnadä ka raan cë pät bë ya cäät a ce wïc bë wɛ̈t ca lueel alɔŋ döc ca lɔc dhiɛl gam.
Cäät a lëu bë athöör thany yic ka ye wɛ̈t cï yen yï piŋ thok ku lɔn ŋic yïn:
· wɛ̈t ye Athör Thɔn Dhɔ̈l ë Muöök Cë Lɔc Piny lueel;
· kä bë röt looi tɛ̈ thɛny yen athöör yic;
· dhël bï yen athör cë thany kën bɛn lɔɔk; ku
· thany Athör Thɔn Dhɔ̈l ë Muöök Cë Lɔc Piny ka yï cë wɛ̈t tak tak rot ku a cïn raan thɛny ye thïn.
Na ye cäät thany athöör ka yï kuc wël wïc ba keek thany yiic kä, ka lëu ba keek teet yiic tɛ̈n yeen, ya kuɛnkä nyuuth kën tök.
A leŋ kaam dɛ̈d ye kɔɔc kɔ̈k ciën riɛl bï kek Athör Thɔn Dhɔ̈l ë Muöök Cë Lɔc Piny thany yic bïk ya cäät tɛ̈n yïïn rin tɛ̈ deen cï keek luööi thïn ee ke pëën bïk cï thɛ̈ny. Cäät du a path bë raan cë yeen luööi kaŋ thiëëc ka këc yï gua tïŋ ka yï thany athöör. Na lueel cäät du alä ka cë pëën bë cï thɛ̈ny, ka yï muk yï nhom lɔn leŋ yïn riɛl bïn kuany kuat raan dït dɛ̈d bë ya cäät tɛ̈n yïïn.
Ba Athör Thɔn Dhɔ̈l ë Muöök Cë Lɔc Piny teem kɔ̈u kadä?
Lɔ̈k bïn Athör Thɔn Dhɔ̈l ë Muöök Cë Lɔc Piny lɔɔk a mɛc lööŋ thöŋ kek lööŋ thɛny yïn yeen, keya ka athör lɔk a dhil yic laŋ wël kä:
· Wël jam alɔŋ cïn ye tak ba Athör Thɔn Dhɔ̈l ë Muöök Cë Lɔc Piny ca thany yic thɛɛr bɛn lɔɔk.
· Thany cök yïïn ku gät kööl thɛ̈ny yïn.
· Ku thany yic ka leŋ raan dït cäät, ku wɛ̈t ca thany yic ee kɔc lɛ̈k lɔn ŋic yïn Athör Thɔn Dhɔ̈l ë Muöök Cë Lɔc Piny ku lɔn cïn ye lɔɔk ku yïn a ye tïŋ ka yï leŋ riɛl ŋic yïn kë loi ku a lɔk ka cïn raan cï thany thïn ba dhiɛl lɔɔk.
Na ɣɛɛn ba wɛ̈t lɛ̈k kɔɔc lui alɔŋ pial nhom kadä lɔn leŋ ɣɛn Athör Thɔn Dhɔ̈l ë Muöök Cë Lɔc Piny?
· Kaam thiɔ̈ɔ̈ŋ yïn athöör, gäm raan duun luɔy alɔŋ pial nhom ku pial guöp. Athör kën a bï kek wuk tɔ̈ɔ̈u athɔ̈r ku yiic ku gɛ̈tkä piny lɔ̈kaɣukar athör panakïm yiic bë ya yök thïn.
· A path ba wuŋ ë athöör tɔ̈ɔ̈u tɛkdä ba bɛn la panakïm loi thok ya ba bɛn la wïc kuɔɔny tɛ̈n aguir dɛ̈d loi thok. A lëu ba raan kony yïïn alɔŋ pial nhom ku pial guöp lɛ̈k bï gäm wuök. A lëu ba wuöŋ tök gäm raan muk yïïn, ku gäm wuŋ dɛ̈d raan kony yïïn, ya raan kony yïïn.
Lëu ba wïc raan kony ɣɛɛn jam?
Na wïc, ka kɔɔc kuaan kɔc kony jam aa lëu bïk yï kony ba Athör Thɔn Dhɔ̈l ë Muöök Cë Lɔc Piny gɔ̈t.
Aya, kɔɔc kuaan lui röt jam kɔc kony jam ku kɔɔc kony Kɔɔc Leŋ Baai jam lui röt aa lëu bïk:
· Kë wïc piŋ ku jɛɛmkä kek yïïn alɔŋ kä bïn lɔc thïn.
· Yï lɛ̈k ku konykä yïïn ba yiɛth ku kuany cök.
· Luui kek yïïn rin bë wɛ̈t duun luel dhiɛl piŋ.
· Yï tuɔɔc tɛ̈n aguirguiir tɛ̈ pɛth yen keya.
Ye kada bï yïn jam kek IMHA ku wïc wël kɔ̈k
· Nem lɔ̈kaɣukar: www.imha.vic.gov.au ku daai bïdioo ë Athör Thɔn Dhɔ̈l ë Muöök Cë Lɔc Piny
· Toc imeel: contact@imha.vic.gov.au
· Yuöp IMHA telepun kën 1300 947 820, yeen a leŋ yic kɔɔc lui kek IMHA kɔc kony thää 9:30nh – 4:30th nïn ka dhorou wik yic (ku nïn lɔ̈ɔ̈ŋ raanebën aa liu thïn)
· Yuöp IMHA telepun ë yith kën 1800 959 353 bë wël cë dɔm alɔŋ yiɛth ku piŋ
· Lɛ̈k raan lui lon pial nhom, dumuk, raan ruɛ̈ɛ̈y wek ya kuat raan dɛ̈d kony yïïn bï kony jam kek IMHA.
[image: QR code links to www.imha.vic.gov.au]

